
bogin er búmerkið hjá sam­
kyndum.

– Eg vil heldur fara til 
botns við Merkinum á hekk­
uni enn við ælaboganum, 
sigur Ronald Poulsen, fyrr­
verandi býráðslimur fyri 
Sjálvstýrisflokkin.

Tí mælir hann frá, at 
flokkurin samtykkir at hava 
eina felags støðu til sam­
kynd.

Og tað var eisini onkur, 
sum førdi fram, at hevur 
spurningurin um tey sam­
kyndu so stóran týdning, er 
bara at fylkjast um Kristi­
onnu Winther Poulsen, so 
atkvøður flokkurin fyri sam­

kyndum hjúnalagi.
Men yvirhøvur var niður­

støðan, at í málum sum hes­
um skuldi tað standa øllum 
frítt at atkvøða eftir sínari 
egnu sannføring.

– Flokkurin hevur sam­
tykt, at í etiskum málum 
atkvøða tinglimir eftir síni 
egnu sannføring, og tí ber 
ikki til at tvinga landsfundin 
at taka eina støðu, sigur Kári 
P. Højgaard.

Og sostatt fekk Kristianna 
Winther Poulsen ikki undir­
tøku fyri at flokkurin sam­
tykti at taka undir við sam­
kyndum hjúnalagi.

landsfundur

Sjálvstýrisflokkurin berj­
ist fyri lívinum.

Tað gekk sum ein reyð­
ur tráður ígjøgnum allan 
landsfundin hjá flokkin­
um í gjárkvøldið.

Á fundinum var týði­
ligt, at sjálvstýrisfólk hava 
gjørt sær púra greitt, at 
tað skal eitt ódnartak til 
fyri at bjarga flokkinum 
umboðan á løgtingi eftir 
næsta val, sum verður 
í seinasta lagi í oktober 
næsta ár.

Á fundinum fekk 
flokkurin enn eitt bakkast, 
tá ið Jógvan Skorheim, 
borgarstjóri í Klaksvík og 
varamaður á tingi við 245 
atkvøðum, gjørdi av, at 
hann fer ikki at stilla upp 
aftur, tí hann fer at brúka 
alla orku til arbeiðið sum 
borgarstjóri.

Floksformaðurin, Kári 
P. Højgaard, harmaðist um, 
at borgarstjórin í Klaksvík 
ikki stillar upp aftur.

– Tey allarflestu høvdu 
helst væntað, at hann varð 
tann næsta stjørnan hjá 
Sjálvstýrisflokkinum, men 

stillar hann ikki upp aftur, 
glíður hann út, heldur for­
maðurin í flokkinum.

– Og eg eri farin at 
eldast, so mín tíð er av­
markað, so tað átti at verið 
spennandi at stilla upp 
beint nú, tí her er styttri 
upp á toppin enn í nøkr­
um øðrum flokki, sigur 
Kári P. Højgaard.

Venda flokkinum 
bakið
Fleiri av fundarluttakar­
unum duldu heldur ikki 

fyri, at hetta kom sum ein 
skelkur, og at hetta fer 
at gera mótbrekkuna hjá 
flokkinum enn møtimikl­
ari.

Men tey duldu held­
ur ikki fyri, at tey fóru 
at royna at fáa hann at 
broyta meining, og nógv 
hildu, at fyri hann sjálvan 
var hetta ein skeiv avgerð.

– Kommunuval verður 
í 2016, eitt ár eftir løgtings­
valið, og verður hann ikki 
afturvaldur tá, er vandi 
fyri, at hann endar í polit­

iska myrkrinum, varð ført 
fram á landsfundinum. 

Samstundis staðfesti 
Kristianna Winther 
Poulsen, sum fekk 200 
atkvøður á valinum, at í 
Suðurstreymoy er Sjálv­
stýrisflokkurin við at fara 
fyri bakka.

– Øll valevnini hava 
boðað frá, at tey fara ikki 
at stilla upp aftur, og heilt 
nógv, sum valdu meg, hava 
somuleiðis boðað frá, at 
tað gera tey ikki aftur, tí 
tey eru ónøgd við førda 
politikkin, sigur hon. 

Eisini Petur Olivur í 
Hoyvík, sum hevur sitið í 
floksleiðsluni, ásannaði, at 
honum ger tað tað sama, 
hvønn veg tað gongur.

– Eg havi sæð ein møgu­
leika fyri vøkstri, men 
tann møguleikan síggi eg 
ikki longur, sigur hann, tí 
vit mangla valevni hvørja 
ferð, sigur hann.

aki@sosialurin.fo

– Eg havi møtt fleiri veljar­
um, sum siga, at tey angra, 
at tey valdu meg á seinasta 
løgtingsvali.

Tað er dapra staðfesting­
in hjá Kristionnu Winther 
Poulsen, sum er varalimur á 
tingi fyri Sjálvstýrisflokkin, 
og sum situr á tingi í hesum 
døgum.

Á Landsfundinum hjá 
flokkinum í gjárkvøldið 
fanst hon at førda politikk­
inum hjá flokkinum, og hon 
staðfesti samstundis, at í 
Suðurstreymoy, har flokk­
urin hevur staðið sterkur, 
hongur hann nú í einum 
klønum trái, fyri ikki at siga 

at hann fánaður heilt burt­
ur.

– Øll, sum stillaðu upp 
fyri flokkin í Suðurstreym­
oy, siga, at tey venda 
flokkinum bakið og stilla 
ikki upp aftur, tí tey taka 
ikki undir við førda politikk­
inum, sigur hon.  

– Eg havi eisini møtt velj­
arum, sum siga, at tey valdu 
meg seinast, men at tey 
angra tað, og at tey fara ikki 
at velja meg aftur, tí tey taka 
ikki undir við førda politikk­
inum.

Kopi av Miðflokkinum
Í grundini heldur Kristianna 

Winther Poulsen, at tað er 
ringt at siga, hvat sjálvstýr­
isflokkurin er.

– Ofta sær tað út til, at vit 
eru ikki blivin til annað enn 
eitt kopi av Miðflokkinum 
og teir veljarar, eg møti, siga 
nettupp, at teir kunnu ikki 
stuðla flokkinum longur, tí 
at vit líkjast Miðflokkinum 
og Fólkaflokkinum ov nógv. 

– Og tað vilja veljararnir 
í høvuðsstaðarøkinum ikki 
góðtaka, sigur Kristianna 
Winther Poulsen. 

Tað heldur hon er eitt 
vandamál, tí tað er nettupp í 
høvuðstaðarøkinum, at teir 
flestu veljararnir eru.

– Men sum støðan er 
nú heldur veljarin í Suður­
streymoy ikki, at Sjálvstýr­
isflokkurin er verdur at at­
kvøða fyri. 

Hon nevnir eisini, at 
nógvir veljarar í Suður­
streymoy taka ikki undir 
við ætlaðu undirsjóvartunl­
unum.

Vit tóku ikki av
Kristianna Winther Poul­
sen fanst eisini at førda 
politikkinum hjá Sjálvstýr­
isflokkinum, ímeðan hann 
hevði sitið í samgongu.

– Vit umsótu innlendis­
mál í samgonguni, og har 

høvdu vit møguleikan at 
ganga undan á nógvum økj­
um.

– Men vit tóku ikki av, 
leggur hon afturat. 

Hon nevnir málið um at 
leggja kommunur saman. 
Hon heldur, at tað er neyð­
ugt at leggja kommunur 
saman – eisini hóast úrslitið 
av fólkaatkvøðugreiðsluni, 
har valluttøkan var ógvuliga 
lág, vísti nakað annað.

– Tað kundi eisini slóða 
fyri, at fólkaskúlin verður 
lagdur saman í størri skúlar. 

– Har kundu vit gingið á 
odda, men tað kláraðu vit 
ikki.

Hon heldur eisini, at 
Sjálvstýrisflokkurin tók ikki 
av møguleikanum at ganga á 
odda í orkupolitikkinum og 
tað heldur hon er spell.

Ógvuliga sjónligur
Kári P. Højgaard var ikki 
samdur, tí hann heldur, at 
flokkurin hevur verið ógvu­
liga sjónligur.

Hann nevndi Eystur­
oyartunnilin sum dømi og 
annars vísti hann á, at SEV 
er málsøkið hjá Vinnumála­
ráðnum.

aki@sosialurin.fo

Tað verður ein harður kampur at forða fyri, at Sjálvstýris­
flokkurin ikki doyr út hetta næsta árið

Ofta sær tað út til at vit eru ikki annað enn eitt kopi av 
Miðflokkinum, sigur Kristianna Winther Poulsen

Samkynt hjúnalag kloyvir 
Sjálvstýrisflokkin í tvey

skelkur
Tað kom sum ein skelkur fyri nógv, at Borgarstjórin 

í Klaksvík ikki vil stilla upp aftur

Eg vil heldur fara til 
botns við Merkinum á 
hekkuni enn við æla­
boganum
Ronald Poulsen

Berjast fyri lívinum

Nógv angra at tey valdu meg


